
    Naxçıvan şəhərində inşa olunan
Naxçıvan Əlahiddə Ümumqoşun
Ordu üçün Mərkəzi Hərbi Xəstə-
xanada işlər sürətlə və keyfiyyətlə
davam etdirilir. 2011-ci ilin mart
ayından inşasına başlanılan hərbi
xəstəxana, ümumilikdə, 4092 kvad-
ratmetr ərazidə inşa edilib. Xəstə-
xana zirzəmi ilə birlikdə 5 mərtə-
bədən ibarətdir və hər mərtəbədə
5 bölmə və müxtəlif şöbələr fəa-
liyyət göstərəcək. Binada, ümumi-
likdə, 250-yə yaxın otaq olacaq. 
    398 çarpayılıq hərbi xəstəxananın

dam örtüyü vurulub, bütün mərtə-
bələrdə kommunikasiya və elektrik
xətlərinin çəkilişi başa çatıb. Xəs-
təxananın havalandırma sistemi qu-
raşdırılıb, qapı və pəncərələr salınıb,
istilik sistemi, su-kanalizasiya xətləri
çəkilib. 

Xəbərlər şöbəsi

Yeni bina inşa edilir

    Naxçıvan Muxtar Respublikası
Dövlət Sosial Müdafiə Fondunun
yerli orqanları tərəfindən cari ilin
6 ayı ərzində sığortaedənlər tərə-
findən təqdim olunan müvafiq
təsdiq edici sənədlərə əsasən sığorta -
olunanlara məcburi dövlət sosial
sığortası üzrə ödəmələr aparılıb.
Belə ki, muxtar respublika üzrə
4224 nəfər sığortaolunana fondun
yerli orqanları tərəfindən məcburi
dövlət sosial sığortası üzrə ödə-
mələr həyata keçirilib. Bunlardan
336 nəfər sığortaolunana əmək qa-
biliyyətinin müvəqqəti itirilməsinə,
586-na hamiləliyə və doğuma,
1909-na uşağın anadan olmasına,
1354 nəfər sığortaolunana isə uşağın
üç yaşı tamam olanadək ona qulluq
etməyə görə müavinət ödənilib.
Eyni zamanda vəfat etmiş 39 nəfər
sığortaolunanı dəfn etməyi öhdəsinə
götürən şəxsə  dəfn üçün müavinət
ödənilib.
    Məcburi dövlət sosial sığorta
ödəmələri almaq hüququ olan sı-
ğortaolunanlara ödənilən müavi-
nətlər üzrə vəsait sığortaedənlər tə-
rəfindən təqdim olunmuş haqq-
hesab cədvəllərindəki bank rekvi-
zitlərinə uyğun olaraq “Naxçıvan-
bank” Açıq Səhmdar Cəmiyyəti ilə,
eləcə də muxtar respublikada fəa-
liyyət göstərən digər banklar vasi-
təsilə onların plastik bankomat kart-
larına və “Naxçıvanpoçt” Məhdud
Məsuliyyətli Cəmiyyətinin yerli
poçt bölmələri vasitəsilə ünvanla-
rında ödənilib.
    Məlumat üçün bildirək ki, “Sosial
sığorta haqqında” Azərbaycan Res-

publikası Qanununun 4-cü mad-
dəsinə əsasən sosial sığorta hadisəsi
elə bir haldır ki, onun baş verməsi
ilə sığortaolunanın sığorta təşki-
latından sığorta ödəməsi almaq
hüququ yaranır. Sosial sığorta ha-
disələrinə pensiya yaşına çatmaq,
əlil və ya 18 yaşınadək sağlamlıq

imkanları məhdudluğunun olması,
ailə başçısını itirmək, əmək qabi-
liyyətinin müvəqqəti itirilməsi, ha-
miləlik və doğum, uşağın anadan
olması, uşağa qulluq, ölüm, sana-
toriya-kurort müalicəsi zərurəti da-
xildir. Sığortaolunanlar sosial sığorta
hadisələri baş verdikdə Dövlət Sosial
Müdafiə Fondu tərəfindən əmək
pensiyası və məcburi dövlət sosial
sığorta haqları hesabına müavinət-
lərlə təmin olunurlar. Məcburi dövlət
sosial sığorta haqları hesabına ödə-
nilən müavinətlərə əmək qabiliy-
yətinin müvəqqəti itirilməsinə görə
müavinət, hamiləliyə və doğuma
görə müavinət, uşağın anadan ol-
masına görə birdəfəlik müavinət,
qanunvericilikdə nəzərdə tutulmuş
yaş həddinə çatana qədər uşağa
qulluqla əlaqədar müavinət, sığorta -
olunanların sanatoriya-kurort müa-
licəsi üzrə xərclərinin tam və ya
qismən ödənişi, dəfn üçün müavinət
daxildir. Məcburi dövlət sosial sığorta
haqları üzrə ödəmələrin hesablan-
ması və ödənilməsi qaydaları Azər-
baycan Respublikasının Nazirlər
Kabinetinin 15 sentyabr 1998-ci
il tarixli 189 nömrəli qərarı ilə
təsdiq olunmuş “Məcburi dövlət
sosial sığortası üzrə ödəmələrin və
əmək qabiliyyətini müvəqqəti itirmiş
işçilərə sığortaedənin vəsaiti hesa-
bına ödənilən müavinətin hesab-
lanması və ödənilməsi haqqında
Əsasnamə”nin tələblərinə uyğun
həyata keçirilir.

       Naxçıvan Muxtar Respublikası
Dövlət Sosial Müdafiə Fondunun 

mətbuat xidməti

Məcburi dövlət sosial sığorta haqları 
ödənilmişdir

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

23 iyul 2019-cu il, çərşənbə axşamı 

Son illərdə ardıcıl bir sıra mötəbər idman yarışlarına ən yüksək səviyyədə ev
sahibliyi edən Bakı iyulun 21-də yenidən Avropanın, eləcə də dünyanın diqqət
mərkəzinə çevrilib. Ölkəmizin paytaxtı “Bakı 2019” XV Avropa Gənclər Yay
Olimpiya Festivalına ev sahibliyi edir.

Festivalın “Baku Crystal Hall”da keçirilən təntənəli açılış mərasimində
Azərbaycan Respublikasının Prezidenti, Milli Olimpiya Komitəsinin rəhbəri İlham
Əliyev, Azərbaycanın birinci xanımı Mehriban Əliyeva, eləcə də Avropa Olimpiya
Komitələrinin prezidenti Yanes Kosyançiç, iştirakçı ölkələrin nümayəndə heyətlərinin
rəhbərləri və digər şəxslər iştirak ediblər.

*  *  *

Azərbaycan Respublikasının Prezidenti İlham Əliyev iyulun 22-də Çin
Kommunist Partiyası Mərkəzi Komitəsinin Beynəlxalq əlaqələr şöbəsinin müdiri
Sun Taonun başçılıq etdiyi nümayəndə heyətini qəbul edib.

Görüşdə iki ölkənin hakim partiyaları arasında əlaqələrin inkişafından məmnunluq
ifadə olunub və bu çərçivədə gənclərin, elm adamlarının və ictimai xadimlərin
səfər mübadilələrinin həyata keçirilməsinin vacibliyi qeyd edilib.

Rəsmi xronika

     Naxçıvan Muxtar Respublikasında uğurla həyata
keçirilən sosial -iqtisadi siyasət əhalinin həyat səviyyəsinin
yüksəlməsinə xidmət edir. 

     “2016-2020-ci illərdə Naxçıvan Muxtar Respubli-
kasında əhalinin məşğulluğunun artırılması üzrə Dövlət
Proqramı” nın icrası muxtar respublikada yeni iş yerlərinin
açılmasına, məşğulluq imkanlarının artırılmasına, əmək
bazarının tələbinə uyğun peşə hazırlığının təşkilinə,
ümumilikdə isə əhalinin sosial müdafiəsinin güclənməsinə
səbəb olub. Sosial cəhətdən həssas əhali qruplarının
məşğulluğu da diqqətdə saxlanılıb, qadınların və gənclərin
özünüməşğulluğunu təmin etmək üçün bir sıra sosial
layihələr həyata keçirilib, işaxtaranlar peşə kursları,
ictimai işlər, habelə vakansiyalar barədə məlumatlandırılıb,
yeni iş yerlərinin yaradılması üçün sahibkarlığın inkişafına
dövlət dəstəyi davam etdirilib.
    Azərbaycan Respublikası Prezidentinin “Əhalinin
özünüməşğulluğunun təmin olunması sahəsində əlavə
tədbirlər haqqında” 2016-cı il 7 aprel tarixli Sərəncamı
bu baxımdan mühüm əhəmiyyətə malikdir. Özünü-
məşğulluq əməkqabiliyyətli şəxslərin müstəqil surətdə
özünü işlə təmin etməsi kimi təsbit edilib. Sərəncamın
icrası dövlət məşğulluq siyasətində keyfiyyətcə yeni
bir mərhələ açmaqla özünüməşğulluq fəaliyyəti ilə
işaxtaran şəxslərin ailə bizneslərini qurmalarına, əmək
potensiallarının reallaşdırılması yolu ilə gəlirlərini ar-
tırmalarına, həmçinin kiçik və orta sahibkarlığın inki-
şafına töhfə verir. Bununla yanaşı, əmək bazarında rə-
qabət qabiliyyətinin artırılmasına da öz təsirini göstərir. 
    Muxtar respublika iqtisadiyyatında fəaliyyət isti-
qamətlərindən biri də ailə təsərrüfatlarıdır. Dövlətimiz
tərəfindən bu fəaliyyət sahəsinin təşviqi ilə bağlı
atılan addımlar muxtar respublikada ailə təsərrüfatlarının
sayının artmasına imkan verib. Naxçıvan Muxtar Res-
publikası Ali Məclisinin Sədri tərəfindən 2019-cu ilin
muxtar respublikada “Ailə təsərrüfatları ili” elan olun-
ması müxtəlif təsərrüfat sahələrində çalışanlar üçün
yeni imkanlar açıb. 
     Naxçıvan Muxtar Respublikası Ali Məclisinin Sədri
ailə təsərrüfatının əhəmiyyətini səciyyələndirərək deyib:
“...Yeni müəssisələr yaradılarkən muxtar respublikanın
bütün rayonları üzrə əmək və xammal ehtiyatları, tə-
sərrüfatçılıq ənənələri nəzərə alınmalıdır. Ailə təsər-
rüfatlarının yaradılması və inkişafı yeni istehsal müəs-
sisəsi yaratmadan məşğulluq problemini həll edir,
əhali gəlirlərinin həcminin artmasına müsbət təsir
göstərir. Ona görə də ailə təsərrüfatlarının yaradılmasına
üstünlük verilməlidir”.
    Muxtar respublikada ailə təsərrüfatlarının yaradıl-
ması, habelə özünüməşğulluğun təmini istiqamətində
tədbirlər uğurla həyata keçirilir. Ötən dövr ərzində,
ümumilikdə, 1037 nəfər üzvü olan 224 ailənin özünü -
məşğulluğu təmin edilib. Onların  ailə üzvlərinin tər-
kibinə nəzər salsaq, sağlamlıq imkanları məhdud
şəxslər, ailə başçısını itirənlər, müharibə iştirakçıları,
şəhid ailələri, cəzaçəkmə müəssisəsindən azad olunanlar
üstünlük təşkil edir. 
    Ailələrin 180-nə yanıbalalı, iribuynuzlu, 31-nə xırda -
buynuzlu heyvanlar verilib. Verilmiş aktivlərin təyinatına
uyğun istifadəsi, mal-qaranın saxlanma şəraiti, artımı
və digər halların yoxlanılması məqsədilə özünüməşğulluq
proqramına cəlb edilmiş ailələrin monitorinqi aparılıb.
Müşahidə və nəzarət tədbirlərinin nəticələrindən məlum
olub ki, özünüməşğulluq proqramına cəlb edilən ailələrə
verilmiş iribuynuzlu heyvanların sayında 82, xırda-

buynuzlu heyvanların sayında isə 347 baş artım qeydə
alınıb. 
     Ailələrin kənd təsərrüfatı sahəsi üzrə özünüməşğul-

luğun təmini ilə yanaşı, ailə əməyinə əsaslanan digər
ənənəvi məşğuliyyət sahələrinin inkişafı da diqqətdə
saxlanılıb. Belə ki, 1 ailəyə arı yeşiklərinin hazırlanması
üçün avadanlıqlar və xammal, 1 ailəyə arı ailələri,
2 ailəyə xalça toxunması üçün avadanlıqlar və xammal,
1 ailəyə dülgər avadanlıqları, 2 ailəyə mini yerşumlayan
aqreqat, 1 ailəyə odunkəsən, 1 ailəyə pinəçiliklə məşğul
olmaq üçün avadanlıqlar, 1 ailəyə dərziliklə məşğul
olmaq üçün parça və avadanlıqlar, 1 ailəyə musiqi
alətləri, 1 ailəyə mürəbbə və şirələrin hazırlanması üçün
ləvazimatlar, 1 ailəyə isə inkubator aparatı təqdim edilib. 
    Bunlarla yanaşı, mal-qaranın saxlanma şəraitinin
yaxşılaşdırılması, heyvanlar arasında xəstəliklərə qarşı
peyvəndləmə tədbirlərinin aparılması, habelə sığorta
obyekti ilə bağlı itkilərin və ya zərərlərin yaranmasına
səbəb ola biləcək hadisələrin baş verməsi ehtimalı,
həmçinin bu ehtimala qarşı sığortaçının üzərinə götür-
düyü öhdəliklər və digər zəruri işlərlə bağlı vətəndaşlara
maarifləndirici məlumatlar verilib, fərdi ailə təsərrü-
fatlarını nümunəvi inkişaf etdirdiyinə görə 6 nəfər
üçün həvəsləndirici tədbirlər həyata keçirilib. 
    Naxçıvan Muxtar Respublikası Ali Məclisi Sədrinin
tapşırığına uyğun olaraq özünüməşğulluq pro qramına
cəlb edilən ailələrin böyük əksəriyyətini uzun müddət
sosial yardım alan ailələr təşkil edir. Bu isə muxtar res-
publikada özünüməşğulluq proqramının təhlillərə və
elmi əsaslara söykənərək həyata keçirilməsinə və
davamlı inkişafına şərait yaradan əsas amillərdəndir.
Nəticələr isə göz önündədir. Belə ki, ünvanlı dövlət
sosial yardımı alan ailələrin fərdi təsərrüfatlara sahib
olmaları onların dövlət yardımından asılılığının aradan
qalxmasına, öz zəhmətləri hesabına ailə gəlirlərini ar-
tırmalarına və sahibkarlıq imkanları qazanmalarına
səbəb olub. Digər tərəfdən, bu təsərrüfatlar muxtar res-
publikada kənd təsərrüfatının inkişafına əlavə dəstək
olmaqla, məhsul istehsalını da artırmaqdadır. Həmçinin
həyata keçirilən tədbirlər özünüməşğulluq proqramının
əhatə dairəsinin əhəmiyyətli şəkildə genişlənməsinə
imkan verir ki, bu da öz-özlüyündə muxtar respublikanın
məşğulluq xidməti orqanlarına işaxtaran kimi müraciət
edənlərin sayının azalması ilə nəticələnməkdədir.
    Təhlillərdən aydın olur ki, özünüməşğulluq proqramı,
həmçinin alternativ sosial müdafiə tədbirləri ilə mü-
qayisədə əhəmiyyətli üstünlükləri ilə fərqlənir. Belə
ki, proqram eyni vaxtda bir neçə makroməqsədlər isti-
qamətində paralel nəticələrin əldə edilməsinə də imkan
yaradır. Proqramın icrasından əldə olunan nəticələr
ailə büdcəsinin dayanıqlı gəlir mənbələri hesabına for-
malaşmasına, kiçik sahibkarlığın inkişafına, yeni iş
yerlərinin yaradılmasına səbəb olub. Bunlarla yanaşı,
proqramın icrası rayonlar üzrə ixtisaslaşmanın həyata
keçirilməsinə, habelə hər bir bölgənin potensial im-
kanlarına uyğun olaraq kənd təsərrüfatının inkişafına,
iqtisadi cəhətdən aktiv əhalinin işgüzar və yaradıcı tə-
şəbbüskarlıqlarının artırılmasına da əsaslı zəmin yaradır. 
    Bütün bunlar onu deməyə əsas verir ki, proqramın
icrası müddətində muxtar respublikada məşğul əhalinin
sayı artacaq, əmək potensialının reallaşması prosesi
geniş miqyas alacaq, insanların maddi rifah halı daha
da yüksələcəkdir.

Naxçıvan Muxtar Respublikası Əmək və Əhalinin 
Sosial Müdafiəsi Nazirliyinin mətbuat xidməti

Dövlət proqramının uğurlu icrası əhalinin 
sosial müdafiəsinin güclənməsinə səbəb olub

    – Anar müəllim, bildiyiniz kimi, ötən
əsrin 90-cı illərində Naxçıvan təkcə iqtisadi
baxımdan deyil, həm də informasiya blo-
kadasına salınmışdı. Bu gündən baxdıqda
həmin dövrü necə xarakterizə edərdiniz?
    – Ötən əsrin 80-ci illərinin
sonlarına doğru SSRİ-nin zəif-
ləməsi, bu vəziyyətdən yararlan-
maq istəyən qüvvələr üçün illər,
hətta deyərdim ki, yüzilliklərlə
vaxtaşırı və sistematik olaraq
əzəli Azərbaycan torpaqlarının
ələ keçirilməsi üçün bir fürsət
yaratdı. Sovetlər Birliyinin həmin
dövrdəki siyasi elitasının zəifliyi,
bir çox hallarda isə erməni tərə-
finə dəstəyi istər- istəməz Azərbaycanda
hiddətlə qarşılanırdı. Zəifləməsinə baxma-
yaraq, 1990-cı illərin əvvəllərində Sovet
 İttifaqı hələ də kifayət qədər güclü hərbi,
siyasi və deyərdim ki, ideoloji təsir vasitələrinə
malik idi. Yəni bu fonda həmin dövrün ən
aktual məsələsi ictimai fikir üzərində nəzarətin
yaradılması məsələsi idi. Həmin mübarizədə
tərəflərin əsas məqsədi ittifaq kütləvi infor-
masiya vasitələrində mövqelərinin çatdırıl-
ması, əks olunması idi. Düşünülürdü ki, bu
yolla Qarabağ problemi ilə bağlı gələcəkdə
qəbul edilə biləcək istənilən siyasi qərara və
siyasətə ciddi təsir etmək mümkün olacaq. 
    Lakin Azərbaycanın ozamankı naşı, qə-
tiyyətsiz və imperiya mərkəzindən son dərəcə
asılı vəziyyətdə olan rəhbərliyinin kobud
səhvlərinə görə, birmənalı demək olar ki,
informasiya müharibəsinin birinci mərhələsinə
ölkəmiz hazırlıqsız daxil olduğundan Ermə-
nistana və ermənilərə uduzmuşduq. Bu sahədə
təşəbbüs düşmən və ona loyal, yaxın olan
qüvvələrin tərəfinə keçmiş, onlar isə ustalıqla
ölkəmizin və xalqımızın mənfi imicini for-
malaşdırmağa başlamışdılar. 
    – Bütün bu tendensiyalar, təbii ki, Nax-
çıvanda da özünü büruzə verməyə bilməzdi... 
     – Haqlısınız. Əvvəlcə onu qeyd edim ki,
totalitar və təkpartiyalı, sərt mərkəzləşmiş
idarə etmə strukturuna malik sovet sistemində
informasiya axını da mərkəzləşmiş qurulmuşdu.
Məlumat rayon-vilayət (muxtariyyət) -respub-
lika -ittifaq sxemi üzrə şaquli vektorla aşağıdan
yuxarı istiqaməti ilə hərəkət edirdi. Siyasi sen-
zuranın mövcud olduğu şəraitdə sistem lazımsız
və təhlükəli saydığı istənilən xəbəri neytral-
laşdırırdı. İllərcə bu tip sistemlə və oyun qay-
dalarında çalışmağa öyrənmiş şəxslər və qu-
rumların Sovet İttifaqı çökdükdə yeni reallığa
uyğunlaşa bilmədikləri də yeni problemlər ya-
radırdı. İnformasiya siyasətinin sistemsiz təşkili
müşahidə edilirdi. Bəzi məqamlarda qeyd et-
diyiniz informasiya blokadasını yarmaq müm-
kün olurdu. Məsələn, 1990-cı ilin yanvarında
Naxçıvan MSSR Ali Sovetinin erməni təca-
vüzünə qarşı tədbir görmədiyi üçün Sovetlər
İttifaqının tərkibindən çıxması barədə məlum
qərarı bütün dünyada geniş rezonans doğurdu
və bir neçə gün dünyanın aparıcı kütləvi in-
formasiya vasitələrinin xəbər lentlərində qaldı.
Bununla belə, yuxarıda qeyd etdiyim sistemsiz
yanaşma vəziyyəti müsbətə doğru dəyişməkdə
ciddi mane kimi çıxış edirdi. Bir sözlə, yeni
reallığa uyğun informasiya ilə işləyə bilən,
xarici dildə yazan, xarici mətbuatda məqaləsi
dərc olunan mütəxəssislər də az idi. Yəni bu
gündən baxdıqda həmin problemlərin əksə-
riyyəti, təbii ki, obyektiv idi və sistem problemi
kimi xarakterizə edilə bilər.
    – Ötən əsrin 90-cı illərində Moskvadan
Naxçıvana qayıdan ulu öndər Heydər Əliyev
bu qədim yurd yerinin təlatümlərdən xilas
olması məqsədilə misilsiz işlər gördü, tale-
yüklü qərarlar qəbul etdi. Həmin dövrdə
informasiya blokadasının yarılması istiqa-
mətində hansı tədbirlər həyata keçirildi?
    – Ulu öndərin Naxçıvana qayıdaraq burada
yaşaması, sonradan isə yerli əhalinin təkidli
tələbi ilə muxtar respublikada siyasi rəhbərliyə
seçilməyə razılıq verməsi yaxın siyasi tariximiz,
Naxçıvanın və bütövlükdə Azərbaycanımızın
sonrakı həyatındakı əhəmiyyəti qəbul edilən
bir aksiomdur. Bu qayıdış həm də Naxçıvanın

informasiya blokadasından xilas
olmasında müstəsna hadisə kimi
qiymətləndirilməlidir. SSRİ-nin
siyasi rəhbərliyində, ondan öncə
isə Sovet Azərbaycanının lideri
olmuş, tanınmış siyasi xadimin
imperiyanın paytaxtından ucqar
bir əyalət şəhərinə qayıtması  istər-
istəməz ozamankı yerli və xarici
medianın diqqətini bu hadisəyə
yönəltdi. SSRİ-nin ali siyasi eli-

tasında təmsil olunmuş, olduqca populyar,
partiya və idarəetmə strukturunda ciddi nüfuz
sahibi olan ulu öndərin Mixail Qorbaçov
başda olmaqla, ozamankı avantürist siyasətə
açıq etirazını da yada salsaq, həmin dövr me-
dianın marağını anlamaq olar. 1990-cı ilin
Qanlı Yanvar hadisələrində ulu öndər Heydər
Əliyevin Azərbaycanın Moskvadakı daimi
nümayəndəliyinə gəlib orada təşkil olunan
mətbuat konfransında çəkinmədən Bakıdakı
qırğını qınaması, həmin hadisələrdə ittifaq
rəhbərliyinin məsuliyyət daşıdığını söyləməsi,
bir sözlə, qətiyyətli və milli mövqeyi həmin
dövrdə ciddi əks-səda yaratmışdı. 
    – “Şərq qapısı” qəzetinin bir əməkdaşı
kimi, mənim üçün də çox qürurvericidir
ki, müstəqilliyin ilk illərində ulu öndər ilk
olaraq məhz “Şərq qapısı” qəzetinə müsa-
hibə verib. Bu, dahi şəxsiyyətin bütövlükdə
odövrkü Azərbaycan mətbuatında ilk orijinal
müsahibəsi idi. Bu, müstəqil demokratik
mətbuatın inkişafının ilk təməl addımları
idi. Ümummilli liderin sonrakı siyasi fəa-
liyyətində də bu mətbu orqanla yaxından
bağlılıq vardır... 
    –  “Şərq qapısı” qəzeti dahi öndər Heydər
Əliyevin müstəqillik illərində Naxçıvandakı
həyat və fəaliyyətinin güzgüsü olmaqla
yanaşı, ulu rəhbərin müharibə şəraitində
Naxçıvanda blokadanın yaratdığı ağır sosial -
iqtisadi durumdan yaxa qurtaran tədbirlərini,
imzaladığı fərman və sərəncamları, apardığı
beynəlxalq səviyyəli danışıqları dolğun əks
etdirib. Azərbaycan xalqının ümummilli lideri
Heydər Əliyev  “Şərq qapısı” qəzetinin onun
həyatında oynadığı rolu qiymətləndirərək,
hətta Azərbaycan Respublikasının Prezidenti
işlədiyi dövrdə onun 75 illik yubileyini unut-
mayıb, ölkə rəhbəri kimi qəzet redaksiyasına
təbrik məktubu ünvanlayıb. Dahi rəhbərin
onun həyat və fəaliyyətində mühüm rol oy-
namış doğma qəzetinə təbrik məktubu gön-
dərməsi qəzetin respublika səviyyəli nüfuzunu
artırıb, onun dövlət səviyyəsində diqqətdə
olduğunu bir daha təsdiqləyib. Dahi rəhbər
təbrik məktubunda redaksiya əməkdaşlarının
əməyini yüksək qiymətləndirərək onun gə-
ləcək fəaliyyət istiqamətini də göstərirdi:
“Azərbaycan müstəqillik əldə etdikdən sonra
“Şərq qapısı” qəzetinin kollektivi öz fəaliy-
yətində canlı dönüş yaradıb, ölkəmizdə
gedən yeni cəmiyyət quruculuğu və demok -
ratik dəyişikliklərin həyata keçirilməsi pro-
sesinə fəal qoşulub. Əminəm ki, “Şərq qa-
pısı” qəzeti Azərbaycanın azad və demokratik
mətbuat sistemində layiqli yer tutaraq döv-
lətçiliyimizin möhkəmlənməsi yolunda bütün
qüvvələri səfərbər etmək, hər oxucuda müs-
təqil Azərbaycanın sabahına inam yaratmaq
üçün var gücünü sərf edəcəkdir”.
    – Xalq tərəfindən sevilən və etimad gös-
tərilən siyasətçinin muxtar respublikadakı
fəaliyyəti Naxçıvana diqqəti dəfələrlə artırdı... 
    – Tamamilə doğrudur. Birincisi, ümummilli
liderin təşəbbüsü ilə Naxçıvanda başlanılan
demokratikləşmə siyasəti, milli dövlətçiliyin
bərpası istiqamətindəki addımlar, totalitar
sistemin və kommunist ideologiyasından im-
tina təşəbbüsləri keçmiş Sovetlər İttifaqında
və ondan kənarda Naxçıvanın siyasi çəkisini
və populyarlığını ciddi surətdə artırdı. Həmin
dövrdə Naxçıvan Muxtar Sovet Sosialist
Respublikasının adından “sovet”, “sosialist”

sözlərinin çıxarılması və bir sıra digər kons-
titusion islahatlar, keçmiş SSRİ məkanında
ilk dəfə aqrar sahədə islahatın həyata keçi-
rilməsi, bir sıra özəlləşdirmə tədbirləri və
sair bu kimi işlər Naxçıvanın yeni – post-
kommunist cəmiyyətinin müsbət imicini for-
malaşdırdı və beynəlxalq ictimai rəydə ta-
nınmasına şərait yaratdı. 
    Bu tədbirlərlə yanaşı, Naxçıvandakı kütləvi
informasiya vasitələrinin: Naxçıvan Televiziyası
və Dövlət Radiosunun, “Şərq qapısı” qəzetinin
imkanları da artırıldı, yerli medianın poten-

sialından səmərəli istifadə edilməyə başlanıldı.
Elə həmin dövrdə Naxçıvanın səsinin çatdı-
rılması üçün “Real” adlı ilk yerli müstəqil in-
formasiya agentliyi təsis edildi. Təsadüfi deyil
ki, həmin dövrdə ümummilli liderimizin Nax-
çıvana qayıdışından narahat olan erməni tərəfi
bu qayıdışla Naxçıvanla bağlı planlarının
ciddi təhlükə ilə üzləşdiyini açıq etiraf edirdi.
Görkəmli siyasi xadim, uzun illərin təcrübəsinə
söykənən ulu öndər hər zaman kütləvi infor-
masiya vasitələri, media ilə işin əhəmiyyətini
yaxşı anlayırdı. Həmin dövrü xatırlasaq,
görərik ki, informasiya blokadasının aradan
qaldırılması, erməni dezinformasiyasının ney -
trallaşdırılması üçün media ilə ciddi iş aparılır,
tanınmış informasiya agentliklərinin, qəzet
və jurnalların təmsilçiləri ilə mütəmadi və
sistemli əlaqələr qurulması hesabına real in-
formasiyanın çatdırılması mümkün olmuşdur.
Mən burada “Vaşinqton Post”, “Frans Press”,
“AP” və bir çox digər nüfuzlu kütləvi infor-
masiya vasitələrinin adını çəkə bilərəm.
     Məhz həmin dövrdə dünya mediasında
Naxçıvanın problemləri, iqtisadi, kommuni-
kasiya blokadası, Ermənistan tərəfindən hərbi
təcavüzə məruz qalması ilə bağlı informasiyalar
yer almağa başladı. Bütün bu tədbirlər, təbii
ki, həmin ölkələrin ictimai rəyinə təsir etməklə
sonrakı siyasi qərarların verilməsində mühüm
rol oynadı. Ulu öndərin ənənəvi diplomatik
əlaqələr və kanallarla yanaşı, kütləvi informasiya
vasitələri ilə həyata keçirdiyi sistemli təşəb-
büsləri sayəsində o zaman ABŞ, Türkiyə, İran,
Fransa və bir sıra digər ölkələr və beynəlxalq
təşkilatlar Naxçıvanla bağlı humanitar addımlar
həyata keçirdi. Artıq 1992-ci ilin may ayında
Ermənistanın Naxçıvan Muxtar Respublikasına
qarşı növbəti genişmiqyaslı hərbi təcavüzü
zamanı ulu öndərin təşkil etdiyi, yaratdığı in-
formasiya mexanizmi erməni təbliğatı üzərində
qələbə qazana bildi. Azərbaycan-Ermənistan
münaqişəsində ilk dəfə idi ki, erməni tərəfi
dünya ictimaiyyətini çaşdıra bilmədi, onların
təcavüzü isə aparıcı dövlətlər  və beynəlxalq
təşkilatlar tərəfindən pislənildi, 50-dən artıq
dövlət Ermənistandan təcavüzün dayandırılması
ilə bağlı tələb və çağırış etdi. Bütün bunlar
Naxçıvanın müdafiəsinin və təhlükəsizliyinin
təşkilində müstəsna rol oynadı və düşmənin
planlarının reallaşmasına imkan vermədi. 
    – Bu gün Naxçıvanın informasiya təh-
lükəsizliyinin təmin olunmasını ictimai-
siyasi baxımdan necə təhlil edərdiniz?
    – Hər bir dövrün özünəməxsus xüsusiy-
yətlərinin olduğunu nəzərə alsaq, bu gün
muxtar respublikanın informasiya təhlükə-
sizliyinin tam olaraq təmin edildiyi qənaətinə
gələrik. Bu, bir faktdır ki, həmin təhlükəsizliyin
təmin olunması sistemli xarakter alıb. Birincisi,
Naxçıvanın informasiya resurslarının poten-
sialı, xüsusən də ənənəvi kütləvi informasiya
vasitələrinin istər peşəkarlıq səviyyəsi, istərsə
də maddi-texniki bazası yüksək səviyyədə
artıb. Kadr hazırlığında yerli potensialdan
səmərəli istifadə olunduğunu da qeyd etmək
lazımdır. Bütün bunlar Naxçıvan mediasını
fərqli bir statusa gətirib, onun operativliyinin
və əhatəliliyinin artmasına səbəb olub. Bu
gün muxtar respublikada ictimai rəyin for-
malaşması, əhalinin məlumatlandırılmasında
yerli medianın (Naxçıvan televiziyası, “Şərq
qapısı” və yerli qəzetlər, “Nuhçıxan” İnfor-
masiya Agentliyi və sair)  müstəsna mövqeyi
var. Bütün bunlar isə, təbii ki, Naxçıvan
Muxtar Respublikası Ali Məclisinin Sədri
cənab Vasif Talıbovun bu sahədə apardığı,
onun rəhbərliyi ilə hazırlanıb həyata keçirilən
sistemli siyasətin nəticəsində reallaşıb. Həmin
tədbirlər muxtar respublikanın ictimai fikrində
neqativ xarici faktorun təsir səviyyəsinin
neytrallaşdırılmasında mühüm rol oynayır. 
    Bununla belə, müasir informasiya siyasə-
tində və vasitələrində baş verən struktur və
keyfiyyət dəyişiklikləri, elektron KİV-lərin

ictimai rəyin formalaşdırılmasındakı yeri və
rolunun getdikcə artması, ümumiyyətlə, media
sahəsində variativliyin artması daim yeniləş-
məni tələb edir. Bu gün muxtar respublikanın
yaşayış məntəqələrinin yüksək sürətli internetə
çıxışının təmin edilməsi, ərazisinin qlobal şə-
bəkə ilə əhatə olunması bu sahədə yeni
imkanlar açır. 
    Bu da bir həqiqətdir ki, sosial şəbəkələrin
və sosial medianın inkişafı informasiya mü-
badiləsində yeni imkanlarla yanaşı, informasiya
təhlükəsizliyi sahəsində yeni təhdidlər də ya-
rada bilər. Bununla belə, muxtar respublika
əhalisinin, xüsusən də sosial media istifadəçiləri
arasında çoxluq təşkil edən gənc lərin təhsil
səviyyəsinin kifayət qədər yüksək olması,
dayanıqlı sosial statusları həmin şəbəkələrdən
səmərəli istifadəyə şərait yaradır. 
    İnformasiya ilə bağlı digər bir vacib
məqam onun subyektlərinin sayının artmasıdır.
Bildiyimiz kimi, hər il muxtar respublikaya
yüz minlərlə turist və qonaq gəlir. Onların
əksəriyyəti ziyarətləri zamanı Naxçıvanla
bağlı sosial mediada ciddi həcmdə paylaşımlar
edirlər. Bütün bunlar muxtar respublikanın
real həqiqətlərinin tanınmasına və dezinfor-
masiyaların sıradan çıxmasına xidmət edən
vasitələrdir. Təbii ki, ümumi informasiya
mühitinə də ciddi təsir edirlər. 
    – Anar müəllim, qeyd etdiniz ki, diyarı-
mıza hər il minlərlə turist səfər edir və
Naxçıvanla bağlı informasiyaları dünya ic-
timaiyyətinə çatdırırlar. Buna muxtar res-
publikaya səfər edən xarici ölkə KİV nü-
mayəndələrini də əlavə etsək, bu gün Nax-
çıvanın xarici mediada mövqeyi barədə nə
deyə bilərsiniz?
     – Mən, sadəcə, müşahidələrimi söyləyə bi-
lərəm. Son illər Naxçıvan Muxtar Respubli-
kasının sosial-iqtisadi inkişafı, təbii ki, Nax-
çıvanın tanınmasında ciddi amilə çevrilib. Mü-
baliğəsiz demək olar ki, tarixdə Naxçıvan heç
zaman indiki qədər güclü, abad, iqtisadi və
sosial cəhətdən dayanıqlı olmayıb. İqtisadi
cəhətdən perspektivli, siyasi cəhətdən sabit,
tarixi və mədəni yöndən zəngin, yüksək təhsilli
toplumu və gəncliyə sərmayə qoyan bir cə-
miyyət olaraq Naxçıvan diqqəti çəkməkdədir.
Məhz buna görə Naxçıvan, onun iqtisadi və
mədəni potensialı barədə dünya mətbuatında
vaxtaşırı məlumatlar gedir. Son illərdə Avropa
Birliyinin aparıcı televiziya kanalı “Euronews”da
və digər nüfuzlu media resurslarında Naxçıvanın
tarixi abidələri, memarlıq nümunələri və inanc
yerləri, rəqsləri və mətbəxi barədə filmlər,
veriliş, tanıtım videoları və onların izlənmə
statistikaları muxtariyyətə beynəlxalq marağın
yüksək olduğundan xəbər verir. Naxçıvanın
iri beynəlxalq forumlar, zirvə toplantılarına
ev sahibliyi etməsi, elə keçən il Naxçıvan şə-
hərinin İslam Mədəniyyətinin Paytaxtı olması,
onunla bağlı silsilə tədbirlər, müxtəlif beynəlxalq
idman yarışlarının burada keçirilməsi, xarici
mediada bunların geniş işıqlandırılması ciddi
nailiyyətlərdən biridir. 
    – İqtisadi blokada və informasiya blo-
kadası... Hər ikisi ötən əsrin 90-cı illərinin
Naxçıvan mənzərəsi idi. Bəs günümüzdə
bu necədir?
    – Naxçıvan Muxtar Respublikasının iqti-
sadi cəhətdən möhkəmlənməsi, buradakı
həyat səviyyəsinin artması, demoqrafik artım,
məskunlaşmanın təmin olunması, elm, təhsil
cəhətdən güclənməsi, təhlükəsizliyin və mü-
dafiə qabiliyyətinin artması bəhs etdiyiniz
blokadanın təsirini dəfələrlə aşağı endirib.
Paradoksal vəziyyət yaranıb, Naxçıvanı blo-
kadada saxladığını düşünən Ermənistan bütün
parametrlərə görə muxtar respublikadan geri
qalır, infrastrukturu dağılır, kəndləri boşalır,
iqtisadi aktivlik yox dərəcəsindədir. Bu mə-
nada, blokada şüurda dəyişikliyi tələb edir.
Müstəqillik dövrünün Naxçıvanı, buradakı
siyasi düşüncə sübut etdi ki, heç bir məhdu-
diyyət və təhdid xalqın yaradıcı potensialına
arxalanan, Vətənə sevgi ilə əhatə olunmuş
sistemli və milli siyasətə əngəl törətmək qa-
biliyyətinə malik deyildir.
    – Anar müəllim, qeyd etdiklərinizdən
məlum olur ki, günümüzdə informasiya da
artıq bir müharibə vasitəsidir. Naxçıvan isə
bu gün bütün reallıqları ilə qapılarını dünyaya
açıb. Bu isə onu deməyə əsas verir ki, Naxçıvan
informasiya blokadasını və dezinformasiya
təhdidlərini bütövlükdə məhv edib. Fikrimcə,
bu, düşmən üzərində böyük qələbədir. 
     Maraqlı müsahibəyə görə təşəkkür edirəm.

- Gülcamal TAHİROVA
Bu müsahibə “Muxtariyyətin quruculuq, inkişaf 

və sabitlik dövrü” mövzusunda yaradıcılıq
müsabiqəsinə təqdim etmək üçündür.

Naxçıvanda informasiya blokadası bütövlükdə 
aradan qaldırılıb

    Ötən əsrin 90-cı illərinin əvvəllərindəki Naxçıvanı yada saldıqda gözlərimiz önündə
iqtisadi cəhətdən geridə qalmış, ərazi bütövlüyü təhlükə altında olan, dəmir yolu, elektrik və
təbii qaz infrastrukturu sıradan çıxmış bir diyar canlanır. Ölkənin əsas ərazisindən təcrid
olunan tarixi Azərbaycan diyarı blokada məngənəsində sıxılırdı. Blokada təkcə iqtisadi deyil,
həm də müasir dövrün əsas tələblərindən olan informasiya sarıdan da muxtar respublikanı
ciddi sıxıntı altında saxlamışdı. Ümummilli liderimiz Heydər Əliyevin Naxçıvana qayıdışı və
bu əzəli torpaqda Azərbaycanı real müstəqilliyə, davamlı inkişafa aparacaq siyasi fəaliyyət
göstərməsi Naxçıvanı da real təhlükələrdən qurtardı, blokadanı hər mənada məhv etdi. 
    Bugünkü söhbətimizdə Naxçıvanda informasiya blokadası, onun yarılması və əldə
olunan nailiyyətlərdən danışacağıq. Həmsöhbətim Yeni Azərbaycan Partiyası Naxçıvan
Muxtar Respublika Təşkilatının icra katibi, Naxçıvan Muxtar Respublikası Ali Məclisinin
deputatı Anar İbrahimovdur.

    Muxtar respublikamızda hər il 600-dən çox bal toplayaraq
tələbə adını qazanan məzunların sayının artması dövlətimiz tərə-
findən təhsilə göstərilən diqqət və qayğının nəticəsidir. Bugünkü
yazımız bu il ali məktəblərə qəbul imtahanlarında yüksək bal top-
lamış Culfa rayon məktəblərinin məzunları haqqındadır. 

    Səmanə İmanova rayonun Mahmud Zeynalov adına Ərəzin
kənd tam orta məktəbini bitirib. O deyir ki, sı-
naqlarda yaxşı bal toplayır, özümə güvənir və
çox çalışırdım. Səmanə birinci mərhələdə III
qrup üzrə 651 bal toplayıb. O, Naxçıvan Dövlət
Universitetində  Hüquqşünaslıq ixtisası  üzrə ali
təhsil alıb gələcəkdə hüquqşünas olmaq arzu-
sundadır.  Səmanə deyir: – Hərənin uşaqlıqdan
bir arzusu olur və mənim də ən böyük arzum
hüquqşünas olmaqdır. İstər oxuduğun müddətdə, istərsə də həyatda
uğur qazanmaq üçün səbirli və çalışqan olmaq əsas şərtdir. Yalnız
oxumaq istəyən, gələcəyi haqqında düşünən, istedadlı, bilikli insan
öz yolunu doğru seçə bilər. Ancaq demək istəyirəm ki, qazandığım
bu uğura görə valideynlərimə və müəllimlərimə borcluyam. 
    Çox istəyirəm ki, gələcəkdə yaxşı təhsil alıb, peşəkar bir kadr
kimi yetişim. Bunun üçün seçdiyim ali təhsil ocağında hər cür
şərait var. Sevindirici haldır ki, bu gün muxtar respublikamızda
yüksək biliyə malik olan gənclər özləri üçün yaxşı iş tapa və
xoşbəxt gələcəklərini təmin edə bilirlər. Mən də gələcəkdə belə
 bacarıqlı, peşəkar gənclər sırasında olacağıma inanıram. 
    Culfa şəhər 3 nömrəli tam orta məktəbi bitirən Məhəbbət
Abbas zadə qəbul imtahanında III qrup üzrə 586 bal toplayıb. Ən

böyük istəyi tarixçi olmaqdır. O deyir: – Hər bir
gənc öz xalqının tarixini bilməlidir. Yalnız onu
dərindən bilənlər əsl vətəndaş kimi yetişə, kim-
liyini dərk edə bilər.  Mən də gələcəkdə tarixşünas
olub həyatımı bu elmə həsr edəcəyəm. Məhəbbət
ona təhsil verən, bilik öyrədən müəllimlərinə
minnətdarlıq edir. O, məktəblərarası keçirilən
“Poliqon” bilik yarışında “Qələbə” qrupunda

iştirak edib və I yerə çıxaraq diplomla təltif edilib.  
    Məhəbbət onu da bildirir ki, bu gün naxçıvanlı gənclərin savadlı,
geniş dünyagörüşlü olması, diyarımızı müxtəlif yarışlarda yüksək
səviyyədə təmsil etmələri də bunun sübutudur.  
    Culfa rayonunun Əbrəqunus kənd tam orta məktəbində təhsil
alan Təbriz Həsənli isə qəbul imtahanında I qrup üzrə 619 bal
toplayıb. İkinci dəfə imtahan verib və yenidən
həmin balı yığıb. İndi əsas məqsədi Azərbaycan
Dövlət Neft və Sənaye Universitetində təhsilini
davam etdirib kompüter mühəndisi olmaqdır.
O, dəfələrlə məktəbdə keçirilən olimpiadalarda,
bilik yarışlarında iştirak edib və uğur qazanıb.
Culfa şəhərində təşkil edilən riyaziyyat olim-
piadasında I yer tutub. Bu günə qədər keçirilən
sınaq imtahanlarında ən yüksək nəticəsi 691 bal olub. O deyir ki,
çox çalışmaq, verilən tapşırıqları vaxtında yerinə yetirmək uğura
aparan yoldur.  
    Təbriz sonda onu da bildirdi ki, Naxçıvan Muxtar Respublikası
Ali Məclisi Sədrinin yüksək bal toplayan tələbələrlə görüşməsi
bizim 11 illik zəhmətimizə verilən ən böyük dəyər olacaq.
Həmin tələbələr sırasında olacağımı düşünmək məni daha da
qürurlandırır.  
    Təbriz Həsənlinin atası Malik Həsənov Bənəniyar kənd tam orta
məktəbində riyaziyyat müəllimidir. Malik müəllim deyir ki, bir va-
lideyn kimi Təbrizə həmişə dəstək olmuşuq. O, orta məktəbdə çox
yaxşı oxuyub, ona görə inanırdıq ki, universitetə qəbul imtahanında
da yüksək nəticə göstərəcək. Həm də ona görə ki, bu gün muxtar
respublikamızda şagirdlərin yüksək təhsil alması üçün hərtərəfli
şərait mövcuddur. Mənim övladım da yaradılan təhsil şəraitindən
bəhrələnərək qəbul imtahanlarında yüksək bal toplayıb. Bir valideyn
üçün bundan böyük sevinc ola bilməz. 
    Muxtar respublikanın bir rayonunun timsalında ali məktəblərə
qəbul imtahanlarında qazanılan bu uğurlar, nəinki paytaxt Naxçı-
vanımızda, bölgələrdə də təhsilin yüksək keyfiyyətindən, yaradılan
şərait, müasir infrastruktur nəticəsində kadr potensialı hazırlanması
baxımından qazanılacaq bəhrələrdən soraq verir. 

- Güntac ŞAHMƏMMƏDLİ

    Muxtar respublikamızda praktik tibb və ya əczaçılıq fəaliyyəti
ilə məşğul olan səhiyyə mütəxəssislərinin sertifikasiya prosesi
davam etdirilir.
    Sertifikasiya imtahanlarının növbəti mərhələsində peyvənd tibb
bacıları dörd gün ərzində öz bilik və bacarıqlarını sınayıblar.
    Naxçıvan Muxtar Respublikası Səhiyyə Nazirliyində test imtahanı
üçün əvvəlcədən 1001, müsahibə mərhələsi üzrə isə 274 sual tərtib
edilərək kompüterə yerləşdirilib. Test bankından hər variant üzrə
60, müsahibə üçün isə 5 sual seçilərək imtahanda iştirak edən orta
tibb işçilərinə paylanılıb. Üç saat davam edən imtahanın gedişinə
imtahan-nəzarət komissiyası tərəfindən nəzarət olunub. İmtahan su-
allarının test hissəsi üzrə cavab kartlarının yoxlanması kompüterlə,
klinik hissəsi üzrə cavabların qiymətləndirilməsi isə mütəxəssislərin
iştirakı ilə aparılıb. Bu,  imtahanların aşkarlıq və şəffaflıq şəraitində
keçirilməsini təmin edib.
    101 orta tibb işçisinin iştirak etdiyi imtahanda suallarının test
hissəsi üzrə 40 və ya daha çox, klinik tapşırıq hissəsi üzrə isə 16 və
ya daha çox bal toplamış 90 orta tibb işçisi sertifikasiyadan keçərək
5 il müddətində müvafiq ixtisas üzrə praktik tibb və ya əczaçılıq
fəaliyyəti ilə məşğul olmaq hüququ əldə edib. 11-i isə zəruri həddi
keçə bilməyib. Onlar ixtisaslarına uyğun hazırlıq kurslarına cəlb
olunacaqlar.  

Hüseyn ƏsGƏROV

Sertifikasiya imtahanı keçirilib

    Təkcə 2019-cu ilin ötən dövründə
müvafiq kateqoriyalı 363 nəfərin
bərpa mərkəzlərində müalicələrinin
təşkil edilməsi, 150 şəxsin sanatoriya
və müalicə pansionatlarına göndəril-
məsi, 8 ailəyə mənzil, 8 nəfərə minik
avtomobili təqdim edilməsi muxtar
respublikada bu qəbildən olan insan-
ların hərtərəfli dövlət qayğısı ilə əhatə
olunduğunu bir daha göstərir. Bu isə
gənc nəsli Vətənin müdafiəsində daim
səfərbər olmağa ruhlandırır, aparılan
dövlət siyasəti, eyni zamanda hər bir
vətəndaşa da müharibə veteranlarına
dərin ehtiram bəsləməyi, qayğı gös-

tərməyi, onlardan vətənpərvərlik ru-
hunu əxz etməyi aşılayır.
    Qədim  və həmişəcavan  Naxçı-
vanın inkişafında özünəməxsus yer
tutan sərhəd bölgəmiz Sədərəkdə də
bu qəbildən olan insanlar dövlət qay-
ğısı ilə əhatə olunublar. Belə ki, iyulun
2-də 1 şəhid ailəsinə, 2 Azərbaycan
Vətən Müharibəsində sağlamlıq im-
kanlarını itirən və Çernobıl Atom
Elektrik Stansiyasında baş vermiş
qəzanın aradan qaldırılmasında
iştirak edən 1 nəfərə yeni mən-
zillər verilib. Biz də həmin ailə-
lərlə görüşüb onların  sevinclərinə
şərik olmaq üçün Sədərək rayo-
nuna yollandıq. 
    Qonağı olduğumuz ilk ev şə-
hid anasının mənzili idi. Burada
Dilbər Hüseynova ilə həmsöhbət
oluram. O deyir: – 1990-cı ilin
soyuq, şaxtalı qış günlərində mənfur
ermənilər Sədərəyə hücum etmişdilər.
Topun, tüfəngin səsindən qulaq tu-
tulurdu. Rayonumuzun əhalisi muxtar
respublikanın vətənpərvər oğulları ilə
son dərəcə ağır anlarda dahi rəhbərin
ətrafında  yumruq kimi birləşib düş-
mənin başında ildırım kimi çaxdı.
Düşmənin atdığı qradlar, alazanlar
Sədərək torpağına yağış kimi yağsa
da, doğma yurdunu, isti ev-eşiyini
heç kim tərk etmədi. Biz qadınlar
evlərimizdə isti çörək, yemək bişirib
səngərdəki balalarımıza göndərirdik.
O vaxt ordumuz bu səviyyədə deyildi.
Nə müasir silah var idi, nə də isti
geyim-keçim. Biz o vaxt səngərdəki
balalarımıza arxa-dayaq idik. Döyü-
şən könüllülər, əsgərlər arxasında
xalqın olduğunu bilib daha böyük
hünərlə durdu düşmənin qarşısında.
Elə mənim balam da həmin döyüş-
lərdə şəhid oldu. Bircə oğlum var
idi, o  da Vətən üçün canından keçdi.
Düşmən sevinməsin ki, bir övladımı
şəhid etdi. Bu gün o bir balanın
şəhid olduğu ocaqda gələcəyin üç
əsgərini böyüdürəm.  Şəhidimin –
Orxanın adını daşıyır onlardan biri.

Dayısı ilə fəxr edir. Bu millət həmişə
igid oğulları ilə var olub və olacaq.
Oğlum şəhid olanda qolum-qanadım
sınmışdı, kimsəsiz, əlacsız qaldığımı
düşünürdüm. Amma gördüm ki, şəhid
anası heç vaxt tək qala bilməz, çünki
o, bütün Azərbaycan oğullarının
anası olur həmin gündən. Ömrümün
çoxunu atamdan qalma köhnə, ya-
rarsız vəziyyətdə olan evdə keçir-
mişəm. Bu gün burada yeni mənzil
sahibi olmaq mənə gənc yaşda itir-
diyim, toyunu-büsatını görmədiyim
oğlumu geri qaytara bilməsə də, ürə-
yimdəki yaraya məlhəm olur. Dövlət

qayğısını hiss etmək qəlbimə su
səpir. Mənə, mənim kimi analara
bu cür qayğı göstərən Ali Məclis
Sədrinə minnətdaram. 
    Vətənimizin ən qərb nöqtəsi, Azər-
baycanın Avropaya açılan qapısı və
Naxçıvanın qeyrət qalası olan Sədə-
rəyin hər qarışının müasir mənzərəsi,
sözün əsl mənasında, insanın ürəyində
fərəh doğurur. Rayonun Heydərabad

qəsəbəsində, Sədərək və Qaraağac
kəndlərində, işğalçı ölkə ilə sərhəddən
cəmi bir neçə yüz metrlik məsafədəki
abadlıq buranın hər bir sakininə qürur
verir, – deyən qonağı olduğumuz di-
gər evin xanımı Mahirə Adnayeva
onu da bildirir ki, bu gün muxtar
respublikamızda məhdud fiziki im-
kanlı şəxslərin mənzil-məişət şərait -
lərinin yaxşılaşdırılması, sağlamlıq-
larının qorunması, onların minik av-
tomobilləri və texniki-bərpa vasitələri
ilə təmin edilməsi, təhsil almaları,
məşğulluq imkanlarının yüksəldil-
məsi, həmçinin asudə vaxtlarının sə-
mərəli təşkili üçün hərtərəfli şərait
yaradılıb. Dövlət qayğısından bəh-
rələnən ailələrdən biri də bizik. Həyat
yoldaşım Sədərək döyüşlərində sağ-
lamlıq imkanlarını itirib. İkinci qrup
əlildir. İllərdir, dövlətimizin hərtərəfli
qayğısı ilə əhatə olunmuşuq, 2013-cü
ildə minik avtomobili ilə təmin edil-
dik. Üç övladımız var, ailə qurdu-
ğumuz gündən kirayədə qalırdıq. Bu
gün isə yeni mənzilin sevincini ya-
şayırıq. Hər bir sakinə  böyük  qayğı
ilə yanaşan Ali Məclis Sədri
cənab Vasif Talıbova ailəm adından

minnətdarlığımı bildirirəm.  
    Ev sahibi Ramazan Adnayev söh-
bətimizə qoşulur: – Bir az əvvəl
həyat yoldaşımın da vurğuladığı kimi,
muxtar respublikamızda fiziki im-
kanları məhdud insanların müalicə
və reabilitasiyasına diqqət göstər-
məklə yanaşı, onların minik avto-
mobilləri ilə təmin olunması yönündə
də mühüm işlər görülür. Müharibə
əlilləri və şəhid ailələrinin övladla-
rının təhsil haqları dövlət hesabına
ödənilir. Bütün bunlar  dövlətimizin
bizə göstərdiyi qayğı və diqqətdən
xəbər verir. Bu da qazilərin böyük
sevincinə səbəb olur, insanlarda ruh
yüksəkliyi yaradır. Hər an Prezident,
Ali Baş Komandan cənab İlham
Əliyevin əmrlərini yerinə yetirməyə,
onun tapşırığı ilə Vətənimizin bü-
tövlüyü və torpaqlarımızın azad edil-
məsi üçün hər an döyüşə hazırıq.  
    Azərbaycan Vətən Müharibəsi ve-
teranı Rəhim Salmanovun da ailəsinin
sevinci sonsuzdur. Onların da evinin
ilk qonağı biz oluruq. Ev sahibi Rəhim
Salmanov deyir ki, 1992-ci ildə Sə-
dərək uğrunda gedən döyüşlərdə aya-
ğını itirib: – Həmin günlər heç vaxt
yadımdan çıxmaz. Torpağımızda mü-
haribə getdiyi bir vaxtda ağır yaralanıb
xəstəxanada yatmaq məcburiyyətində
olmaq çox çətin idi. Fikrim hər an
döyüş yoldaşlarımın yanında olurdu.
Tez sağalıb yenidən cəbhəyə qayıtmaq
istəsəm də, artıq bir ayağımı itirmiş-
dim. Həmin çətin günlərimdə mənim

və mənim kimi insanların ən böyük
köməyi dövlətimiz, onun qayğıkeş,
vətənsevər rəhbəri ulu öndər Heydər
Əliyev oldu. Dahi rəhbər cəbhədə
yaralananları da tez-tez ziyarət edir,
bizimlə yaxından maraqlanırdı. Onun
gəlişi mənəvi ruh verirdi bizə. Bu
gün biz qürur duyuruq və sevinirik
ki, dahi rəhbərin siyasəti  uğurla
davam etdirilir. Aylarla döyüşdüyüm

və sağlamlığımdan keçdiyim Və-
tən torpağında bu cür qayğı ilə
əhatə olunmağım onu göstərir
ki, qüdrətli Azərbaycan dövləti
hər zaman öz vətəndaşının ya-
nındadır. Vətən yolunda canın-
dan, sağlamlığından keçən heç
bir vətəndaş dövlətimizin diq-
qətindən kənarda qalmır, onlar
və ailələri daim qayğı ilə əhatə
olunurlar. Dövlətimizin diqqət

və qayğısı sayəsində gözəl, hər cür
şəraitə malik mənzillə təmin edilmə-
yim  ailəmin, əzizlərimin sevincinə
səbəb olmaqla bərabər, dövlətimizə
minnətdarlıq hissimizi də artırır. Mü-
sahibim onu da vurğulayır ki, o,
1998-ci ildə minik avtomobili ilə də
təmin edilib. 

...Sədərək haqqında çox deyilib,
çox yazılıb. Lakin Naxçıvan şəhə-
rindən cəmi 80 kilometr məsafədə
olan bu rayon haqqında düşünərkən
yaxın keçmişdə onun qəhrəmanlıqla
müdafiə edilməsi həmişə yada düşür.
Yada düşür ki, torpaqlarımıza göz
dikmiş yağı düşmənə ilk zərbə məhz
Sədərəyin müdafiəsi zamanı endirilib.
Və bu gün qüdrətli Azərbaycan Or-
dusunun zəhmindən vahiməyə düş-
müş işğalçı Ermənistan 1990-cı il-
lərdə burada aldığı cavabı hələ də
unutmayıb. Bu gün Sədərəkdə həyat
öz axarı ilə davam etməkdədir. Elə
bu səbəbdəndir ki, yeni mənzil sa-
hibləri də öz isti ocaqlarında gecələri
rahat yatır, baxmayaraq ki, bu evlər
düşmən gülləsinin bir addımlığında
yerləşir.

- Ramiyyə ƏKBƏROVA

Vətən qarşısında öz vəzifələrini  layiqincə
yerinə yetirmiş insanlara göstərilən qayğının daha bir ifadəsi

    Bu gün qürurla deyə bilərik ki, doğma diyarımız Naxçıvanda Azərbaycanın
ərazi bütövlüyünün müdafiəsi zamanı fiziki sağlamlığını itirmiş vətəndaşlar,
həmçinin İkinci Dünya müharibəsi əlilləri, hərbi xidməti vəzifəsini yerinə
yetirərkən əlil olmuş şəxslər, 20 Yanvar və Çernobıl əlillərinin mənzil-
məişət şəraitləri yaxşılaşdırılır, şəhid ailələri və Azərbaycan Vətən
Müharibəsi əlillərinin rifah halının daha da yüksəldilməsi sahəsində ardıcıl
tədbirlər görülür.

Gəncliyimiz, gələcəyimiz

Uğurlu sabahlara doğru

    22 iyul – Milli Mətbuat Günü
ilə əlaqədar Naxçıvan Dövlət Uni-
versitetində tədbir keçirilib.
    Tədbiri giriş sözü ilə açan uni-
versitetin rektoru, AMEA-nın müx-
bir üzvü Saleh Məhərrəmov ölkə-
mizdə söz, fikir və mətbuat azadlı-
ğının təmin edilməsində ümummilli
lider Heydər Əliyevin müstəsna
xidmətlərindən danışıb. Qeyd edib
ki, bu gün ölkəmizdə, o cümlədən
muxtar respublikada söz və mətbuat
azadlığına, kütləvi informasiya va-
sitələrinə ən yüksək səviyyədə diqqət
və qayğı göstərilir. 
    Jurnalistika və kitabxanaçılıq ka-
fedrasının müdiri, filologiya üzrə
fəlsəfə doktoru, dosent Şəhla Şirə-
liyeva “Naxçıvan Muxtar Respub-
likasında Jurnalistika ixtisası üzrə
kadr hazırlığı” mövzusunda çıxı-

şında bildirib ki, Naxçıvan
Dövlət Universitetində milli
və müasir jurnalistika ənə-
nələri formalaşaraq inkişaf
edib. “Yeni Fikir” qəzetinin
nəşr olunması, Universitet
televiziyasının, “Nuhçıxan”
radiosunun və “Qeyrət” nəş-
riyyatının fəaliyyət göstər-
məsi, Media mərkəzinin yaradılması
universitetin elmi, sosial və mədəni
həyatı üçün mühüm əhəmiyyət kəsb
edir. 
    Sonra “Azərbaycan mediası:
real lıqlar və perspektivlər”, “Tələbə
jurnalistlərin yetişməsində univer-
sitetin Media mərkəzinin rolu”
mövzusunda çıxışlar dinlənilib. 
    Jurnalistika və kitabxanaçılıq
kafedrasının dosenti, filologiya
üzrə fəlsəfə doktoru İman Cəfərov

da çıxış edərək bildirib ki, univer-
sitetin Media mərkəzində tələbə-
lərin peşəkar jurnalist kimi yetiş-
məsi, nəzəri biliklərin praktik tət-
biqinə nail olunması üçün hər cür
şərait vardır.
    Sonra milli mətbuatın 144 illiyi
münasibətilə universitetin “Qeyrət”
nəşriyyatında, Media mərkəzində
çalışan bir qrup əməkdaş mükafat-
landırılıb. 

səadət ƏLİyeVA

Ali təhsil ocağında Milli Mətbuat Günü qeyd olunub

    Naxçıvan Şəhər Şahmat Mər-
kəzində 20 iyul – Beynəlxalq Şah-
mat Günü münasibətilə tempo tur-
nir keçirilib.
    Naxçıvan Muxtar Respublikası
Şahmat Federasiyasının təşkilatçılığı

ilə keçirilən turnirdə müəllimlər,
dərəcəli və həvəskar şahmatçılar
olmaqla, 88 zəka sahibi mübarizə
aparıb.
    9 turdan ibarət olan turnirin qalibi
Toğrul Həsənzadə olub. O, 9 müm-
kün xaldan 8-ni toplayıb. Ondan
yarım xal geri qalan Pərviz Qasımov
ikinci, eyni xala sahib Nəsrin Baba -
yeva üçüncü olub.
    Sonda qaliblər mükafatlandırı-
lıblar.

- ceyhun MƏMMƏDOV

Tempo turniri keçirilib

    Ağbulaq İstirahət Mərkəzində
“Naxçıvan” Universiteti tələbələ-
rinin və fəal könüllü gənclərin iş-
tirakı ilə təşkil olunan “Yay mək-
təbi” başa çatıb.
    Proqrama uyğun olaraq hər günə
səhər gimnastikası ilə başlayan
gənc lər sonra “Vətəni tanı”, “Axtar
tap”, “Xəmsə” milli intellektual
oyunları, müxtəlif stolüstü idman
oyunları, futbol, voleybol oynayıb,
həmçinin onların Ağbulaq kəndi
ərazisinə gəzintisi təşkil olunub,
fotomüsabiqə keçirilib. Hər günün
sonunda isə gənc lər üçün vətən-
pərvərlik mövzusunda film nümayiş
etdirilib.
    Həmçinin gənclər tərəfindən

müxtəlif əyləncəli oyunlar və
səhnəciklər təşkil olunub, gənc -
lərdə büdcə savadlılığı layihəsi
çərçivəsində “Büdcə anlayışı və
ailə büdcəsinin idarə olunması”
təlimi keçirilib, fəallıq göstərən-
lərə sertifikatlar təqdim olunub.

“Yay məktəbi”nin sonuncu gü-
nündə gənclər arasında keçirilən
müsabiqə və oyunların qaliblərinə,
həmçinin fəal gənclərə muxtar res-
publikanın Gənclər və İdman Na-
zirliyinin fəxri fərmanları təqdim
edilib.
     60 nəfərə yaxın gəncin iştirak
etdiyi “Yay məktəbi” Naxçıvan Mux-
tar Respublikası Ali Məclisinin Sədri
yanında Bilik Fondu, Gənclər və İd-
man Nazirliyi, Gənclər Fondu, Yeni
Azərbaycan Partiyası Naxçıvan Mux-
tar Respublika Təşkilatının İcra Ka-
tibliyi və Həmkarlar İttifaqları Şura-
sının birgə təşkilatçılığı ilə keçirilib.

Naxçıvan Muxtar Respublikası 
Gənclər və İdman Nazirliyinin

mətbuat xidməti

Növbəti “Yay məktəbi” başa çatıb

    Futbol həyatında 5 illik in-
kişaf strategiyası ilə fəaliyyə-
tinin yeni mərhələsinə qədəm
qoyan Naxçıvan Muxtar Res-
publikası Futbol Federasiyası
bu sahə ilə bağlı hazırladığı la-
yihələrin icrasına başlayıb.
    Nəzərdə tutulan işlərdən biri
də yeni hakimlərin formalaşdırı-
laraq ilk mərhələdə futbol üzrə
muxtar respublika çempionatının
oyunlarına qoşulmasıdır. Öncə bu
peşəyə yiyələnmək istəyən gənc -
lərlə seminar xarakterli görüş ke-
çirilib. Futbol Federasiyasının sədr
müavini Sakit Rzayev və milli də-
rəcəli hakim Elmar Rzayevin işti-
rakı ilə keçirilən görüşdə qarşıya
qoyulan məqsədlər, mövcud pers-
pektivlər haqqında danışılıb. Futbol
və bu əhəmiyyətli oyunun hakimliyi
ilə bağlı maraqlı məqamlar, peşə
xarakteristikası, UEFA və FİFA
müstəvisində təyin olunan oyun

qaydaları və hakimlərin uşaq fut-
bolundakı rolu ilə bağlı fikirlər
səsləndirilib. İştirakçıları maraq-
landıran suallar cavablandırılıb,
onların təklif və fikirləri dinlənilib.
Muxtar respublikada yeni futbol
hakimlərinin formalaşması üçün
hər cür şəraitin yaradılacağını bil-
dirən Sakit Rzayev bu yolda onlara
uğurlar arzulayıb.
    Qeyd edək ki, hakimlik kurslarına
növbəti həftədən etibarən start
 veriləcək.

Naxçıvan Muxtar Respublikası
Futbol Federasiyasının 

mətbuat xidməti

Naxçıvan futbolunun yeni hakimləri
formalaşır

    Rayonun Xındırıstan kəndindəki
Üzərliktəpə abidəsi,  Xaçındərbənd
kəndində 1314-cü ildə tikilmiş Qutlu
Musa oğlu günbəzi, Salahlı-Kəngərli
kəndindəki XIV əsrə aid türbə və
daş abidələri, Papravənd kəndindəki
XVII əsrə aid Xanoğlu türbəsi, Qa-
rabağ xanı Pənahəli xanın və onun
nəslinin Ağdam şəhərindəki XVIII
əsrə aid imarəti, Şahbulaq qalası
və digər mеmarlıq abidələri rayonun
qədim tarixini özündə yaşadır. Eyni
zamanda Ağdamın qədim türk-oğuz
yurdu olduğunu göstərir. 
    Ağdam inzibati rayon kimi 1930-cu
ildə təşkil olunmuşdur. Ancaq ra-
yonun əsas sosial-iqtisadi inkişafı
ulu öndər Heydər Əliyevin Azər-
baycana rəhbərlik etdiyi ötən əsrin
70-ci illərindən sonra başlamışdır.
Məhz həmin dövrdən etibarən Ağ-
damda iri aqrar – sənaye kompleks-
ləri yaradılmış, rayon əsl təsərrüfat
bölgəsinə çevrilmişdir. İşğaldan əv-
vəl rayonun 88 min 395 hektar əra-
zisi, 1 şəhəri, 119 kənd və qəsəbəsi
olub. Burada mişardaşı, Çobandağ
əhəngdaşı, Boyəhmədli və Şorbulaq
kimi gil yataqları vardır. Ağdam
rayonu həm də təbii gözəllikləri ilə
seçilən bölgələrdəndir. Rayon əra-
zisindən uzunluğu 104 kilometr

olan Xaçın çayı axır. Ağdam şəhə-
rində yaşı 150-250 olan 14, Boy -
əhmədli kəndi ətrafında isə yaşı
400 ilə çatan 71 Şərq çinarı ağacı
təbiət abidəsi kimi qorunurdu. Təəs-
süflər olsun ki, rayon ərazisindəki
tarixi abidələrlə yanaşı, təbiət abi-
dələri də erməni vandalizmi nəti-
cəsində məhv edilmiş, məktəb, xəs-
təxana, klub, kitabxana və digər
obyektlər dağıdılmışdır. 
    Bütün bunlarla yanaşı, ötən əsrin
90-cı illərindən sonra məlum hadi-
sələrin yaşandığı dövrdə Ağdam
özünü Qarabağın məğrur qalası
kimi göstərmişdir. Belə ki, erməni
təcavüzkarlarının və onların hava-
darlarının hücumlarına məruz qalan
Ağdam 43 gün qəhrəmancasına mü-
dafiə olunmuş, 1993-cü il iyulun
23-də işğal edilmişdir. Həmin dövrdə
Azərbaycandakı siyasi böhrandan
istifadə edərək havadarlarının hər-
tərəfli dəstəyi ilə Ağdamı işğal edən
ermənilərlə döyüşlərdə 6 mindən
çox insan şəhidlik zirvəsinə yük-
səlmiş, minlərlə insan əlil olmuş,
126 min nəfərdən çox sakin öz doğ-
ma еv-еşiyindən didərgin düşmüş-
dür. Hazırda Ağdamın böyük bir
hissəsi düşmən nəzarətində olsa da,
xalqımız onun tezliklə azad oluna-

cağına əmindir. 
    Bu gün hər bir ağdamlı, o cüm-
lədən bütün xalqımız inanır ki, tez-
liklə erməni əsarətində olan tor-
paqlarımız işğaldan azad еdiləcək.
O zaman Ağdam da yenidən abad-
laşacaq, gözəlləşəcək. Azərbaycan
Respublikasının Prezidenti, Silahlı
Qüvvələrin Ali Baş Komandanı
 cənab İlham Əliyev bununla bağlı
fikirlərini belə ifadə etmişdir:
“…Ağdamda bir dənə də salamat
bina qalmamışdır. Bütün binalar
dağıdılıb, sökülüb. Binalardan bü-
tün əşyalar erməni talançıları, er-
məni oğruları tərəfindən aparılıb,
talan edilibdir. Ona görə biz o böl-
gələrə, Ağdama qayıdandan sonra
yenidən o gözəl tarixi şəhərimizi
bərpa edəcəyik. Bizim buna gücü-
müz, iradəmiz çatacaqdır. Mən
ümid edirəm ki, biz Ağdamı və bu
gün işğal altında qalan başqa şə-
hərlərimizi qısa müddət ərzində
tam bərpa edəcəyik”.
    Ötən əsrin sonlarında torpaqla-
rımızın, o cümlədən Ağdamın işğal
edilməsinin bir səbəbi də o zaman
mütəşəkkil, nizami orduya malik
olmamağımız idi. Ancaq bu gün
Azərbaycanın güclü ordusu var. Bu
ordu ən müasir silah-sursatla, hərbi
texnikalarla təchiz olunub. Azər-
baycan əsgərinin də döyüş ruhu
çox yüksəkdir. Son illərdə ölkəmizin
müxtəlif sərhəd bölgələrində, həm-
çinin Naxçıvan Muxtar Respubli-
kasında uğurla həyata keçirilən
hərbi əməliyyatlar ordumuzun gü-
cünü bir daha bütün dünyaya nü-
mayiş etdirdi. Ordumuz bu əməliy -
yatlarla, eyni zamanda keçirilən ge-
nişmiqyaslı təlimlərlə sübut etdi ki,
Silahlı Qüvvələrimiz istənilən anda
torpaqlarımızı işğaldan azad etməyə
hazır və qadirdir. Buna görə də
tezliklə Ağdamda, eləcə də işğal
olunmuş digər bölgələrimizdə üç-
rəngli bayrağımızın dalğalanacağı
gün uzaqda deyil. 
                      - səbuhi HƏsƏNOV

Ağdamın işğalından 26 il ötür

    Gürcüstanın Kutaisi şəhərində
Erasmus+ proqramı çərçivəsində
Gürcüstanın Akaki Tsereteli Dövlət
Universitetinin kordinatorluğu ilə
reallaşdırılan Ombudsman vəzifəsi
yaratmaqla tələbələrin təmsili təyin
olunması – AESOP layihəsinin ye-
kun iclası  keçirilib. 
    İki gün davam edən təlimdə
“Naxçıvan” Universitetinin Tədris
və tərbiyə işləri üzrə prorektoru Hü-
seyn Bağırsoylu, Beynəlxalq əlaqələr

şöbəsinin müdiri, layihə meneceri
Rəcəb Cəfərli və Tədris şöbəsinin
müdiri Anar Abuzərli təmsil ediblər.

 Tədbirdə Akaki Tsereteli Dövlət
Universitetinin rektoru George
Gavtadze, Xəzər Universitetinin
İnkişaf departamentinin direktoru
Raziyə İsayeva və Azərbaycan
Respublikası Təhsil Nazirliyinin
əməkdaşları çıxış ediblər. Daha
sonra 6 Avropa və 4 yerli uni-
versitetin hesabatları dinlənilib,
layihənin icrası ilə bağlı slayd

təqdim edilib. 

    seyfur HAcıMuRADOV

Universitet əməkdaşları beynəlxalq layihənin
yekun iclasında iştirak edib

Naxçıvan Muxtar Respublikası üzrə 22 iyul 2019-cu
il tarixə taxıl biçininin gedişinə dair məlumat

S
/№

Şəhər və 
rayonlar 

Biçiləcək 
taxıl sahəsi

(hektar)

Biçilən
taxıl sahəsi
(hektar)

Məhsul
istehsalı

(ton)

Məhsuldarlıq
(sentner)

1. Naxçıvan şəhəri 1035 1035 3011 29,1

2. Şərur rayonu 4127 3678 12396 33,7

3. Babək rayonu 10610 10425 32388 31,1

4. Ordubad rayonu 1685 1685 4785 28,4

5. Culfa rayonu 6553 6015 17228 28,6

6. Kəngərli rayonu 5210 5157 15168 29,4

7. Şahbuz rayonu 1616 1039 2717 26,2

8. Sədərək rayonu 2472 2472 8788 35,6

Naxçıvan Muxtar
Respublikası üzrə cəmi: 33308 31506 96481 30,6

    Azərbaycanın qədim tarixə və mədəniyyətə malik rayonlarından
olan Ağdamın işğalından 26 il ötür. 1993-cü ilin iyun ayında erməni
qəsbkarları tərəfindən işğal olunan Ağdam rayonu həm iqtisadi və
elmi, həm də tarixilik potensialı baxımından ölkəmizin həyatında
mühüm rol oynamışdır. Bu rayonun ərazisi, hər şeydən əvvəl, milli
 tariximizin şahidi olan qədim memarlıq abidələri ilə zəngindir. 


